
〈春白。歔傲茅三間。主人終勝客。　朝士腰下黄。山僧鼻端白。放翁俱笑汝。飽飯作閑客。　温温地爐紅。皎皎紙牎白。忽聞啄木聲。疑是敲門客。　雪〉

〈晴蓼甲紅。雨足韭頭白。雖無萬錢具。野飯可留客。小兒勿大勤。使汝髮早白。長爲南畒民。殊勝東閣客。四日夜雞未鳴起作。　放翁病遇秋。忽〉

〈起作醉墨。正如乆蟄龍。青天飛霹靂。雖云墮怪奇。要勝常憫默。一朝此翁死。千金求不得。　讀蘇叔黨汝州北山雜詩次其韻十首。　暑耘日炙背。〉

〈寒耕泥没脚。衆人占膏腴。我獨治磽确。力盡功未見。厥土但如昨。豈惟窘糠粃。直恐轉溝壑。今年雨暘時。天如相耕穫。屋傾未暇扶。且復補籬落。〉

〈舊絮補破襦。生薪續㣲火。惸孤有凍死。自視亦已過。鄰翁冐風雪。斗酒持飲我。尖圓擘霜蟹。丹漆飣山果。欣然共笑語。何止寬寒餓。布被擁更闌。招〉

〈魂不須此。　三山鏡湖上。出郭無十里。結廬非所擇。但取便薪水。間亦出從宦。安能慕園綺。地主卜林塘。亦復異子羙。遽蒢方丈室。僅足容卧起。吾〉

〈意本扁舟。陸居聊爾耳。　祠官粟一囊。不瞻軀七赤。前年蒙寬恩。例許乞骸骨。聯翩三兒子。俱作鸛雀碧。賦禄雖上逺。亦足慰衰白。幅巾茒簷下。称〉

〈病謝來客。從今門前路。永掃車馬迹。　舍北有漁磯。下臨清溪流。栁陰出朱橋。蓮浦横蘭舟。蒪絲二三畒。采掇供晨羞。魚蝦雖瑣細。亦足贍吾州。人〉

〈生常如此。安用萬户侯。緑蓑幸可買。金印非所求。　寓形百年中。如臂屈伸頃。少壯幾何時。已復墮衰境。老人喜自㓗。臨澗漱緑净。佛龕香事已。僧〉

〈鉢供煑䴵。山茶試芳嫰。野果薦甘冷。不學萬錢厨。長漁取淮潁。　巖石著幼輿。風月思玄度。老子放浪心。常恐迫遅暮。安得世外人。握手相與語。吾〉

〈宗甫里公。奇辭賦漁具。高風邈不嗣。徒有吟諷苦。霜風吹短衣。何山不堪住。乆病卧江村。髮白面黧黑。艱難念温飽。日夜積涓滴。聚壤糞園桑。荷〉

〈鋤耘瓏麥。苟失一日勤。農事深可惜。小兒念乃翁。卒𡻕共欣戚。跂望明年春。社雨泥一赤。德孫秀眉宇。慨然脩初服。枯腸貯詩書。十飯九不肉。成童〉

〈將覔舉。想見袍立鵠。先澤倘未衰。豈無五秉粟。汝能記吾言。併以告阿福。閉門勿雜交。一經萬事足。吾幼從父師。所患經不明。何嘗効侯喜。欲負〉

〈能詩聲。亦豈劉墮州。五字矜長城。秋雨短檠夜。掉頭費經營。區區宇宙間。捨重取所輕。此身儻未死。仁義尚力行。　讀杜詩偶成　一念寧容事物〉

〈侵。天魔元自是知音。拾遺大欠脩行力。小吏相輕尚動心。　千載詩亡不復删。少陵談笑即追還。常憎晚輩言詩史。清廟生民伯仲間。　城南杜五〉


〈少不羈。意輕造物呼作兒。一門酣法到孫子。熟視嚴武名挺之。㸔渠胷次隘宇宙。惜哉千萬不一施。空回英㮣入筆墨。生民清廟非唐詩。向今天開〉

